
D’Mandatairë vum Schäfferot erklären heimat de 
follgende Koalitiounsprogramm ze verwierklechen, 
souwäit déi zäitlech a finanziell Bedéngungen der 
Gemeng dat zouloossen an och keng aner zwén-
gend Entwécklungen eng Ëmorientéierung géif mat 
sech bréngen. 

Dëse Koalitiounsprogramm gouf vun de Mandatairë 
béider Parteien ausgeschafft, baséierend op den een-
zele Walprogrammen.

Jugend, Schoul  
a Kanner betreiung 
•  Weider Betreiungsinfrastrukture fir Kanner vun 

0 bis 12 Joer schafen
•  Eng nei Schoul fir de Fondamental mat Maison 

Relais op Elmen fäerdeg bauen
•  Op Elmen och eng nei Sportshal mat integréier-

ter Schoulschwämm viru plangen
•  De Schoulcampus Kielen sanéieren
•  De Programm fir Spillplazen a Mini-Stade nei ge-

stalten an ausbauen
• De Sport bei de Kanner fërderen

Wunnen 
•  Politik fir de bezuelbare Wunnraum konsequent 

weider féiere souwéi och neie Wunnformen, wéi 
Wunngemeinschaften an Tiny Houses, an der GLS 
(Gestion locative sociale) eng reell Chance ginn

•  Als Gemeng weider aktiv bleiwen um Wunn-
marché

•  Konsequent PMR- (Personne à mobilité réduite) 
an altersgerecht Wunnenge schafen an zukünf-
tege PAP‘en

•  Besoinen u weideren Zëmmeren an Alters- a 
Fleegeheemer permanent am A behalen

•  D’Aarbechte vum Domaine Hueseknäppchen 
fäerdeg maachen

•  Aféierung vun enger allocation de solidarité
•  Eise ländleche Patrimoine weider schützen a fër-

deren, do wou et méiglech a sënnvoll ass
•  Eis Gemengeplaze méi begréngen a Schied 

schafen, Gréngdiecher fërderen

Hei déi eenzel Punkte  
vum Koalitiouns programm: 



Veräinsliewen, Fräizäit,  
Kultur an Integratioun 
•  Flott zentral Treffpunkte schafen
•  Verschidden Infrastrukturen an der Gemeng 

fir kulturell Zwecker besser equipéieren (Au-
dio, Video, Beliichtung) an eng kulturell Offer 
fir Jonk an Al schafen

•  D’Veräinsliewe weider valoriséieren, am Zesum-
menhang mat enger konsequenter Integratioun

•  Eng besser Koordinatioun um Niveau vun eisen 
Eventer an der Gemeng organiséieren, mat en-
gem gemeinsame Manifestatiounskalenner, 
engem Comité des fêtes an och mat Hëllef vun 
enger digitaler Plattform

 •  Den Duerfkär am Zentrum vun Nouspelt valo-
riséieren, a Kombinatioun mat enger Naturs-
pillplaz hannert dem Haff Schockweiler

•  Verstäerkt Sproochecoursen ubidden, souwuel 
online wei „en Presentiel“, an och Formatioune 
fir d’Benotze vun digitaler Technik an d’Liewe 
ruffen

•  D‘Konzept vum „De Buet“ iwwerdenken
•  Den Dialog mat der Jugend verbesseren, fir méi 

op hir Uleies anzegoen – Organisatioun vun en-
gem Jugendforum

Mobilitéit 
•  Sech weiderhin a mat Nodrock asetze fir de 

Contournement OST (tëscht Kielen/Koplescht) 
an d’Stéchstrooss vun der Aktivitéitszone un 
den CR102 tëscht Kielen a Mamer

•  En nohaltegt Mobilitéitskonzept fir Elmen ent-
wéckele mat enger optimaler Ubannung un den 
ëffentlechen Transport an un d’Mobilité douce

•  Un der Ëmsetzung vun enger 30er Zone duerch 
den Zentrum vu Kielen, Keespelt an Ollem 
schaffen a Kombinatioun mat anere Verkéiers-
berouegungsmoossnamen

•  Vëlospisten tëschent onsen Dierfer ausbauen 
an zeechnen – d’Netz vun de Vëlospisten aus 
der Gemeng eraus weider ausbauen zum Beis-
pill Richtung Miersch, Helperknapp, etc

•  D‘Ubannung un d’Gare Capellen mam ëffent-
lechen Transport ubidden

•  Critèrë vum K-Bus iwwerdenken
•  Asetze fir de Verbuet vu schwéierem Duerch-

gangsverkéier duerch ons Dierfer
•  D’Signalisatioun vun de Vëlos- an Trëppelweeër 

bannent der Gemeng verbesseren

Ëmwelt an Nohaltegkeet
•  Verstäerkt an erneierbar Energien investéieren
•  Photovoltaik an Energiespuermesuren ënner-

stëtzen duerch eng optimiséiert Berodung a 

Punkto erneierbar Energie wéi och de Subside-
schlëssel upassen

•  Regional a lokal Liewensmëttel valoriséieren, 
an d’Baueren aktiv mat an d’Liewensmëttel- 
Chaîne eranhuelen

•  D‘Sanéiere vun den Dierendaller Quelle weider 
fërderen

•  Kielener Kläranlag op déi haiteg Bedürfnisser 
ausbauen

•  Weider Statioune fir elektresch Gefierer op 
eisen ëffentleche Plazen ariichten

•  All eis Gemengegebaier energeetesch sanéie-
ren, an dës esouwäit wéi méiglech mat Photo-
voltaik equipéieren

•  Am Restaurant vun eise Betreiungsstrukturen 
d‘Liewensmëttelverschwendung reduzéieren

Administratioun 
•  De Biergerzenter méi flexibel gestallte fir dass de 

Bierger nach besser Ënnerstëtzung a Begleedung 
bei administrativen Demarchë kritt. Variabel 
Ëffnungs zäite wäerten och proposéiert ginn

•  D‘Verwaltung méi biergerno organiséieren 
duerch optimiséiert Prozesser fir esou dem 
Awunner seng Ufroen ze vereinfachen, dat 
besonnesch mat Hëllef vun engem moderni-
séiertem digitale Biergerzenter an engem 
bierger- frëndlechen Internetsite, wéi och de 
weideren Ausbau vun der „Kehlen-App“

•  Déi verschidde berodend Kommissiounen nach 
besser mat abannen; dës sollen och minimum 
2 mol am Joer de Point maache mam Schäfferot

•  No beim Bierger sinn ass eng Kultur, a brauch 
System fir dass jidderee gehéiert gëtt! 

  Dofir leeë mir e Budget fest fir eise Bierger 
Handlungs méiglechkeeten ze ginn.



Romain Kockelmann (CSV) 
Schäffen

Ressorten
• Gemenge Gebaier

•  Stroosseninfrastrukturen, 
Gemenge reseau an ëffentlech 
Plazen

• Service Régie vun der Gemeng

• Parken, Bëscher a Kierfechter

• Kultur an Tourismus

• 3. Alter

•  Spill- / Fräizäitberäicher an 
ëffentlech Plazen

• Sport

• Reduzéiert Mobilitéit

• Veräinsliewen a Benevolat

Ressorten
•  Presidence vum Schäfferot, 

Gemengerot, allgemeng 
an administrativ Affären, 
Koordinatioun vun de Servicer

• Ressources humaines

• Finanzen a Budget

• Immobilientransaktiounen

•  Urbanisme, Gebaier an 
Aménagement du territoire 
(Raumplanung)

• Sécherheet a Verkéier

• Incendie a Sauvetage

•  Relations Publiques a 
Kommunikatioun 

• Biergerzenter

• Reliounen

•  Ëffentlechen Transport a 
Mobilitéit

Ressorten
•  Grondschoul, Musek a 

Formatioune fir Erwuessener

•  Sozial Affären a bezuelbare 
Wunnraum

• Wirtschaft a Mëttelstand

• Ëmwelt an Ökologie

• Maison Relais a Crèche

• Jugend

• IT an Telekommunikatioun

• Bierger Bedeelegung

• Fairtrade

VERDEELUNG  
VUN DE RESSORTEN

Félix Eischen (CSV) 
Buergermeeschter

Marc Bissen (LSAP) 
Schäffen


